ԱՄՓՈՓԱԹԵՐԹ
<<Ոռոգման ոլորտի ֆինանսական կայունության բարելավման ռազմավարությանը հավանություն տալու մասին>> Հայաստանի Հանրապետության կառավարության որոշման նախագծի վերաբերյալ առաջարկությունների և դիտողությունների քննարկման արդյունքների մասին
	հ/հ
	Առարկության, առաջարկության հեղինակը, գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	1.
	ՀՀ արդարադատության նախարարություն 21.04.2016թ.

N 02/14/4734-16
	1)  Գտնում ենք, որ <<Ոռոգման ոլորտի ֆինանսական կայունության բարելավման ռազմավարությանը հավանություն տալու մասին>> Հայաստանի Հանրապետության կառավարության որոշման նախագիծը (այսուհետ՝ նախագիծ) անհրաժեշտ է ներկայացնել ՀՀ կառավարության արձանագրային որոշման տեսքով: Այդ առումով նախագծից անհրաժեշտ է հանել <<Հայաստանի Հանրապետության կառավարության որոշում>> բառերը, նախագծի վերնագրում նշվող <<Ն>> տառը, ինչպես նաև նախագծի 3-րդ կետը: 

2)  Նախագծի 1-ին կետով հաստատվող հավելվածի դրույթներն անհրաժեշտ է համապատասխանեցնել ՀՀ կառավարության 2015 թվականի հունվարի 22-ի նիստի N 2 արձանագրային որոշմամբ հավանության արժանացած <<Հայեցակարգերի, ռազմավարությունների, ծրագրերի կազմման մեթոդական ուղեցույցի>> 12-րդ և 13-րդ կետերի պահանջներին, համաձայն որոնց՝ ռազմավարության արդյունավետ իրականացումն ապահովելու նպատակով մշակվում է ռազմավարությամբ նախատեսվող միջոցառումների ծրագիր: Ծրագրում նշվում են՝ 1) միջոցառման անվանումը, նպատակը, խնդիրը և կոնկրետ ոլորտում իրականացվելիք միջոցառման նկարագիրը, 2) կոնկրետ ոլորտում միջոցառման կատարման համար պատասխանատու մարմնի (անվանումը), 3) միջոցառման կատարման ժամկետները, 4) ֆինանսավորման աղբյուրը (ֆինանսավորող մարմին)` առկայության դեպքում և այլն: Այդ առումով նախագծի 2-րդ կետը պետք է պարունակի Հայաստանի Հանրապետության գյուղատնտեսության նախարարության ջրային տնտեսության պետական կոմիտեի նախագահին վերաբերող հանձնարարական, համաձայն որի՝ սույն որոշումն ուժի մեջ մտնելուց հետո ՀՀ կառավարություն կներկայացվի ռազմավարության արդյունավետ իրականացումն ապահովելու նպատակով մշակված ռազմավարությամբ նախատեսվող միջոցառումների ծրագիր: Այդ առումով անհրաժեշտ է նախագծի 2-րդ կետը համապատասխանեցնել հիշյալ ուղեցույցի 12-րդ կետի պահանջներին: 

       3) Հայաստանի Հանրապետության քաղաքացիական օրենսգրքի 63-րդ հոդվածի 1-ին մասի համաձայն՝ իրավաբանական անձի վերակազմակերպումը (միաձուլումը, միացումը, բաժանումը, առանձնացումը, վերակազմավորումը) կատարվում է նրա հիմնադիրների (մասնակիցների) կամ կանոնադրությամբ դրա համար լիազորված իրավաբանական անձի մարմնի որոշման հիման վրա, մինչդեռ նախագծի 2-րդ կետի 3-րդ ենթակետով նախատեսվում է <<Ախուրյան-Արաքս-ջրառ>> և <<Սևան-Հրազդանյան-ջրառ>> ՓԲԸ-ները վերամիավորել մեկ ոռոգում ջրառ ընկերության կազմում: Այդ առումով գտնում ենք, որ <<վերամիավորել>> բառն անհրաժեշտ է խմբագրել՝ համապատասխանեցնելով Հայաստանի Հանրապետության քաղաքացիական օրենսգրքի 63-րդ հոդվածի 1-ին մասում գործածվող տերմիններին: Նույն դիտողությունը վերաբերում է նաև նախագծի 1-ին կետով հաստատվող հավելվածի ամբողջ տեքստին:

4) Նախագծի 2-րդ կետի 3-րդ ենթակետում անհրաժեշտ է վերանայել <<Ախուրյան-Արաքս-ջրառ>> և <<Սևան-Հրազդանյան-ջրառ>> ՓԲԸ-ները մեկ ոռոգում ջրառ ընկերության կազմում վերամիավորման գործընթացի ժամկետները:
	Ընդունելի չէ:

Ընդունելի չէ:

Ընդունվել է:

Ընդունվել է:


	ՀՀ կառավարության սույն որոշման նախագիծը որպես արձանագրային որոշում ընդունելու դեպքում այն հիմք չի հանդիսանա հետագա ֆինանսական խնդիրները լուծելիս, բացի այդ գործող <<Ջրօգտագործողների ընկերություններին պետական աջակցության միջնաժամկետ ռազմավարությանը հավանություն տալու և ռազմավարությունից բխող առանձին միջոցառումների իրականացումն ապահովելու գործողությունների մասին>> ոռոգման ոլորտի ռազմավարությունը ընդունվել է ՀՀ կառավարության 30.09.2010թ. N1291-Ն որոշմամբ:
Նշված ծրագրի մշակումը աշխատատար է ու պահանջվում է լրացուցիչ ռեսուրսներ և ժամանակ, որը հնարավոր չէ ՀՀ ԳՆ ջրային տնտեսության պետական կոմիտեի ուժերով իրականացնելու: Բացի այդ Խորհրդատուի Տեխնիկական առաջադրանքում նման դրույթ նախատեսված չէ:
Համապատասխան խմբագրումները կատարվել են:

Համապատասխան խմբագրումները կատարվել են:



	2.
	ՀՀ բնապահպանության նախարարություն

22.04.2016թ. N1/18.2/10769-16
	1. Որոշման նախագծում և հավելվածի առաջին էջում <<2015>> թիվը փոխարինել <<2016>> թվով:

2. Որոշման նախագծի 2-րդ կետի 3)-րդ ենթակետում վերանայել ժամկետը:

3. Որոշման նախագծի N1 հավելվածի <<Ոռոգման ոլորտի ֆինանսական կայունության բարելավման ռազմավարություն>> բաժնում նախատեսել նաև միջոցառումներ ջրային կորուստների ծավալները նվազեցնելու ուղղությամբ:
	Ընդունվել է:

Ընդունվել է:

Ընդունելի չէ:


	Համապատասխան խմբագրումները կատարվել են:
Համապատասխան խմբագրումները կատարվել են
Ռազմավարությունը մշակելիս խորհրդատուի կողմից միջանկյալ զեկույցով ներկայացվել է հիմնավորումներ, որտեղ առանձնացվել են նաև կորուստների ծավալները և նվազեցնելու ուղղությունները, ինչն էլ հաշվի է առնվել սույն որոշման մշակման ժամանակ: 

	3.
	ՀՀ ֆինանսների նախարարություն 21.04.2016թ.

N 01/83-3/12651-16
	1. Նախագծով հաստատվող ջրօգտագործողների ընկերությունների (այսուհետ` ՋՕԸ) պետական աջակցության միջնաժամկետ ռազմավարությունը (այսուհետ` Ռազմավարություն) ընդհանուր առմամբ իրենից ներկայացնում է ՀՀ կառավարության 30.09.2010թ. <<Ջրօգտագործողների ընկերություններին պետական աջակցության միջնաժամկետ ռազմավարությանը հավանություն տալու և ռազմավարությունից բխող առանձին միջոցառումների իրականացումն ապահովելու գործողությունների մասին>> N1291-Ն որոշմամբ ոռոգման ոլորտում հաստատված պետական ֆինանսական աջակցության շրջանակներում իրականացվող բարեփոխումների շարունակականության ապահովում` 2016-2021թթ. համար:

Մինչդեռ Ռազմավարության մեջ հստակ չեն վերլուծվել առանձին ջրօգտագործողների ընկերությունների (այսուհետև` ՋՕԸ-ներ) 2012-2016թթ. ֆինանսատնտեսական գործունեության արդյունքները (ինչպես փաստացի, այնպես էլ ՀՀ կառավարության 30.09.2010թ. N 1291-Ն որոշմամբ սահմանված): Վերջինս հիմք կհանդիսանա ինչպես ՋՕԸ-ների 2012-2016թ. ‎ֆինանսատնտեսական գործունեության գնահատման, այնպես էլ 2016-2021թթ. ‎ֆինանսական հոսքերի կանխատեսումների և ակնկալվող հնարավոր արդյունքների վերլուծության և մշակման համար: 

2. Ռազմավարությամբ նախատեսվում է վերամիավորել ոռոգում-ջրառ իրականացնող ընկերությունները մեկ ընկերության կազմում և անցնել ընթացիկ ինքնածախսածածկման` նախատեսելով յուրաքանչյուր տարի ջրառի սակագնի բարձրացում (<<4. Հիմնական ցուցանիշներ>> բաժնի աղյուսակ): Մինչդեռ չի հիմնավորվում ամեն տարի ոռոգում-ջրառ իրականացնող ընկերության ոռոգման ջրի սակագնի բարձրացման նպատակահարմարությունը: Այդ առումով նման մոտեցումը լրացուցիչ հիմնավորման կարիք ունի:

3. Նախագծի 2-րդ կետի 2-րդ ենթակետով նախատեսվում է եռամսյա ժամկետում ՀՀ կառավարություն ներկայացնել ոռոգման համակարգի ընկերությունների կրեդիտորական պարտքերի վերակառուցման ծրագիրը հաստատելու մասին ՀՀ կառավարության որոշման նախագիծ: 

Վերոգրյալի հետ կապված որպես 2015թ. հունվարի 1-ի դրությամբ ՋՕԸ-ների մոտ առկա 2.26 մլրդ դրամ կրեդիտորական պարտքերի վերակառուցման տարբերակ Ռազմավարության 2.5 կետով առաջարկվում է ՋՕԸ-ներին տրամադրել բյուջետային փոխառություն` 15 տարի ժամկետով, որից 6 տարին արտոնյալ (այդ թվում տոկոսավճարների համար):

Այդ կապակցությամբ հայտնում ենք, որ նման մոտեցումը ենթադրում է ՋՕԸ-ների կողմից Ռազմավարության գործողության ամբողջ ժամանակահատվածում (2016-2021թթ.) առկա կրեդիտորական պարտավորությունների չմարում և այդ պարտավորությունների ամբողջությամբ տեղափոխում ՀՀ պետական բյուջեի վրա` առանց նախանշելու այդ պարտավորությունների հետագա մարման մեխանիզմներն ու աղբյուրները: Հետևաբար նման մոտեցումը գտնում ենք խիստ ռիսկային և ոչ նպատակահարմար:  

4. Ռազմավարության 2.1.2.2 կետում ՀՀ պետական բյուջեից ՋՕԸ-ներին դրամաշնորհների տրամադրման հիմնական նախապայմաններ են դիտարկվել.


- ոռոգելի հողատարածքների (նվազագույն) չափը,

  - կրեդիտորական պարտավորությունների առավելագույն սահմանը,


- հաշվետվողականությունը:

Մինչդեռ հաշվետվողականությունը որպես նախապայման դիտարկելը գտնում ենք ոչ նպատակահարմար, քանի որ այն կարող է դիտարվել որպես հետևանք կամ ուղղակի պարտավորություն դրամաշնորհ ստացող ՋՕԸ-ների համար: Այդ կապակցությամբ առաջարկում ենք հաշվետվողականության փոխարեն որպես նախապայման դիտարկել մեկ հեկտարի հաշվով Ռազմավարությամբ նախատեսված չափով հաստատուն վճարի սահմանված լինելու փաստը:

Ընդ որում հիշյալ 3 նախապայմանների կատարման հետ կապված Ռազմավարության 2.1.2.2 կետում ընդամենը նշվել է, որ նախապայմանները երկու տարի շարունակ չկատարումը  կհանգեցնի ՋՕԸ-ի գործադիր մարմնի կազմի փոփոխության:

Մինչդեռ միայն <<ոռոգելի հողատարածքների (նվազագույն) չափը>> նախապայմանի մասով մանրամասն ներկայացվել է նախապայմանի նկարագրությունը, նախապայմանի չկատարման դեպքում ձեռնարկվող միջոցառումները, իսկ մյուս 2 նախապայմանների դեպքում Ռազմավարության մեջ ընդամենը ամրագրվել է նախապայմանի նկարագրությունը:

Հետևաբար անհրաժեշտ է Ռազմավարության մեջ հստակեցնել առանձին նախապայմանների չկատարման կամ թերի կատարման դեպքում Կոմիտեի կողմից ձեռնարկվելիք քայլերի կամ միջոցառումների վերաբերյալ հստակ դրույթներ:  

5. Ռազմավարությամբ նախատեսվում է հանրապետությունում գնաճի միջին մակարդակի տարեկան 6 տոկոս մակարդակը գերազանցելու պարագայում գերազանցող մասի չափով դրամաշնորհային պայմանագրով ամրագրված դրամաշնորհի գումարի ճշգրտում (2.1.3.2 կետի 1-ին ենթակետ): Այդ կապակցությամբ հայտնում ենք, որ`

ա) ծախսերի մոտ 30%-ը (2016թ. համար) կազմում են էլեկտրաէներգիայի ծախսերը, որոնց համար սակագների աճի դեպքում սույն Ռազմավարությամբ նախատեսվում է դրամաշնորհի ճշգրտում,

բ) ծախսային մնացած հոդվածների համար Ռազմավարությամբ ըստ էության ևս նախատեսվում է յուրաքանչյուր տարվա համար աճ:

Ելնելով վերոգրյալից առաջարկում ենք գնաճի միջին մակարդակի հիման վրա ճշգրտումը 6 տոկոսից ավել լինելու փոխարեն դիտարկել 10 տոկոսից ավելի լինելու դեպքը (ինչն ամրագրված է նաև ՀՀ կառավարության 10.03.2011թ. N398-Ն որոշմամբ):

6. Ռազմավարությամբ նախատեսվում է նաև ՀՀ հանրային ծառայությունները կարգավորող հանձնաժողովի (Հանձնաժողով) կողմից էլեկտրաէներգիայի սակագնի փոփոխման դեպքում (2.1.3.2 կետի 2-րդ ենթակետ) դրամաշնորհի չափի ճշգրտում` ՋՕԸ-ի կողմից նախորդ տարվա ընթացքում էլեկտրաէներգիայի փաստացի սպառման և Հանձնաժողովի կողմից սահմանվող էլեկտրաէներգիայի սակագնի հավելաճի արտադրյալի չափով: Այդ կապակցությամբ առաջարկում ենք Ռազմավարության շրջանակներում քննարկել նաև սակագնի փոփոխման պահից մինչև տվյալ տարվա ավարտը առաջացող ծախսերի ճշգրտման խնդիրը: 

7. Ռազմավարության 2.2 կետում նշվում է, որ <<շարունակելով վերջին մի քանի տարիների պրակտիկան՝ ՀՀ կառավարությունը մտադիր է շարունակել 2016-2021 թվականների ոռոգման համակարգերի պահպանման ու արդիականացման գծով պետական բյուջեի ներքին աղբյուրներից հատկացումների կատարումը>>, իսկ նույն կետում ներկայացված աղյուսակում կապիտալ ծախսերի կողմնորոշիչ չափաքանակները նախատեսվել են յուրաքանչյուր տարվա համար 1.0 մլրդ դրամ: Սակայն հարկ է նկատի ունենալ, որ ՀՀ 2016 թվականի պետական բյուջեով <<Ոռոգման համակարգերի հիմնանորոգում>> ծրագրով նախատեսված 1.0 մլրդ դրամից ՀՀ կառավարության 11.02.2016թ. N 128-Ն որոշմամբ 985.0 մլն դրամը վերաբաշխվել և հատկացվել է ՋՕԸ-ների էլեկտրաէներգիայի գծով առաջացած պարտավորությունների մարմանը, իսկ մնացած 15.0 մլն դրամը` Բերքաշատ համայնքի խորքային հորի վերականգնման աշխատանքների իրականացմանը: Ուստի անհրաժեշտ է  վերը նշված աղյուսակից հանել 2016 թվականի սյունակը:

Միաժամանակ առաջարկում ենք Նախագծի 2-րդ կետում ավելացնել նոր ենթակետ` ոռոգման համակարգերի հիմնանորոգման 2017-2021 թվականների ծրագիրը հաստատելու մասին ՀՀ կառավարության որոշման նախագիծ ներկայացնելու վերաբերյալ:
8. Ռազմավարությամբ ոռոգման ոլորտի ֆինանսական կայունության բարելավման գործողության ժամկետ սահմանվել է 2016-2021թթ: Ընդ որում համաձայն Ռազմավարության, պետության կողմից ոռոգում ջրառ ընկերությունների սուբսիդավորումը նախատեսվում է դադարեցնել 2016թ. սկսած, իսկ կրեդիտորական պարտքերի գծով որոշակի վերլուծության համար հիմք է ընդունվել 2015 թ. հունվարի 1-ի դրությամբ առկա պարտքերը: Մինչդեռ Ռազմավարությունը այդ առումով լրամշակման կարիք ունի, քանի որ արդեն իսկ առկա է 2016թ. հունվարի 1-ի դրությամբ կրեդիտորական պարտքերի գծով փաստացի տվյալները, 2016թ. ևս շարունակվել է ՀՀ պետական բյուջեից ոռոգում ջրառ ընկերությունների սուբսիդավորումը, իսկ <<Ոռոգման ծառայություններ մատուցող ընկերություններին ֆինանսական աջակցության տրամադրում>> ծրագրի գծով պետական աջակցության 2016թ. գումարը հաշվարկելիս կիրառվել է ոռոգման ջրի դիմաց վճարը անփոփոխ թողնելու գաղափարը (2013թ. սկսած այն կազմում է 11 դրամ):

9. Ռազմավարության <<Օրենսդրական բարեփոխումներ>> 2.3 կետի 2-րդ ենթակետով նախատեսվում է ՋՕԸ-ներին հնարավորություն տալ սահմանելու ոռոգման ջրի տարբերակված վճարներ` կախված ոռոգման ջրի մատակարարման եղանակներից` առանց  հստակեցնելու <<տարբերակված վճարների>> հասկացությունը և վերջինիս կիրառման սկզբունքները:
	Ընդունելի չի:
Ընդունելի չի:

Ընդունելի չէ:

Ընդունելի է մասամբ:

Ընդունելի է:

Ընդունելի չէ:

Ընդունվել է:

Ընդունելի չէ:
Ընդունելի չէ:

Ընդունելի չէ:


	ՋՕԸ-ների ֆինանսական գործունեության միջանկյալ զեկույցով փաստացի ֆինանսատնտեսական արդյունքները ներկայացվել է: Իսկ ՀՀ կառավարության 30.09.2010թ. <<Ջրօգտագործողների ընկերություններին պետական աջակցության միջնաժամկետ ռազմավարությանը հավանություն տալու և ռազմավարությունից բխող առանձին միջոցառումների իրականացումն ապահովելու գործողությունների մասին>> N1291-Ն որոշման հետ համեմատելն հնարավոր չէ, քանի որ որոշ ջրօգտագործողների ընկերություններ վերակազմակերպվել են:
ՋՕԸ-ների ֆինանսական գործունեության միջանկյալ զեկույցով <<4. Հիմնական ցուցանիշներ>> բաժնի աղյուսակի տվյալների հիմնավորումները ներկայացվել են, ինչն էլ հաշվի է առնվել սույն որոշման մշակման ժամանակ:
Որոշման նախագծում ոռոգման համակարգի ընկերությունների կրեդիտորական պարտքերի վերակառուցման տարբերակները արտոնյալ պայմաններով վարերի տրամադրմամբ նախընտրելի են և այն հետագայում հնարավորություն կտա ապահովել ՋՕԸ-ների և ոռոգում-ջրառ կազմակերպությունների ֆինանսական կայունության:
Հաշվետվողականության փոխարեն որպես նախապայման մեկ հեկտարի հաշվով Ռազմավարությամբ նախատեսված չափով հաստատուն վճարի սահմանված լինելու փաստից բացի անհրաժեշտ է թողնել նաև հաշվետվողականությունը:
Համապատասխան խմբագրումները կատարվել են:

Սակագնի փոփոխման պահից մինչև տվյալ տարվա ավարտը առաջացող ծախսերի ճշգրտման համար անհրաժեշտ են լրացուցիչ հաշվարկներ, որը աշխատատար է և Խորհրդատուի Տեխնիկական առաջադրանքում նախատեսված չի եղել:
Համապատասխան խմբագրումները կատարվել են:

Ոռոգման համակարգերի հիմնանորոգման հնգամյա ժամանակահատվածի կտրվածքով ծրագիր կազմելը նպատակահարմար չէ, քանի որ յուրաքանչյուր տարվա համար այն հաստատվում է ՀՀ կառավարության որոշմամբ՝ կախված տվյալ տարում առկա խնդիրների լուծման հրատապությունից: 

Խնդրի կարգավորման համար անհրաժեշտ է կատարել լրացուցիչ հաշվարկներ և տալ համապատասխան գնահատականներ, որը Խորհրդատուի Տեխնիկական առաջադրանքում նախատեսված չի եղել:

Ռազմավարությամբ նշված է, որ ՀՀ կառավարությունը մտադիր է առաջիկայում հանդես գալ օրենսդրական նախաձեռնություններով:


	4.
	ՀՀ էկոնոմիկայի նախարարություն

25.04.2016թ. 
N 06/11.5/3080-16
	Առարկություններ և առաջարկություններ չունի:


	
	

	5.
	ՀՀ տարածքային կառավարման և զարգացման նախարարություն

26.04.2016թ.

N01/15/1041-16
	1. ՀՀ տարածքային կառավարման և զարգացման նախարարությունը ողջունում է ոռոգման ոլորտի ֆինանսական կայունության բարելավմանն ուղղված քայլերը, սակայն նպատակահարմար չենք համարում ռազմավարությամբ նախատեսել այնպիսի պայմաններ, որոնք հավելյալ ֆինանսական խնդիրներ կառաջացնեն ջրօգտագործողների համար: 
Մասնավորապես ռազմավարության հիմնական նպատակներից և սկզբունքներից է սահմանվել նաև ոռոգման ծառայությունների մատչելիությունը, սակայն նախագծի մի շարք դրույթներով նախատեսում է սահմանել ոռոգման ջրի ավելի բարձր վճարներ, քան գործում է ներկայումս: Ավելին սահմանվում է մեկ հեկտարի հաշվով հաստատուն վճար, իսկ այս պարագայում կարծում ենք, որ ոռոգման ջրի վճարները պետք է մատչելի լինեն ոռոգման ջուր սպառողների համար, հակառակ դեպքում կհանգեցնի ոռոգելի հողատարածքների նվազման:
2. Առաջարկում ենք նախագծի հավելված 1-ի 2-րդ կետի 2.1.2.1 ենթակետի «առավել արդյունավետ կառավարման արդյունքում ՋՕԸ-ների մոտ լրացուցիչ ֆինանսական միջոցների առաջացման դեպքում ՋՕԸ-ներին հնարավորություն կտան այն ամբողջությամբ ուղղել անձնակազմի պարգևատրմանը» պարբերության մեջ «ամբողջությամբ» բառը փոխարինել «մասնակի» բառով, ինչպես նաև նախագծի մի շարք կետերում նշվում է «ՋՕԸ-ի առավել արդյունավետ կառավարում» հասկացությունը, որը պարզաբանման և հստակեցման կարիք ունի:

3. Առաջարկում ենք նախագծի հավելված 1-ի 2-րդ կետի 2.1.2.1 ենթակետի «ՋՕԸ-ների դրամաշնորհային պայմանագրերով սահմանված նախապայմանները երկու տարի շարունակ չկատարելու դեպքում կհանգեցնեն ՋՕԸ-ի գործադիր մարմնի կազմի փոփոխության» պարբերության մեջ «երկու» բառը փոխարինել «մեկ» բառով:

4. Միաժամանակ առաջարկում ենք նախագծի հետ կապված կազմակերպել  քննարկումներ  տարածքային  կառավարման,  տեղական  ինքնակառավարման  մամինների,  ջրօգտագործողների և այլ շահագրգիռ մամինների մասնակցությամբ:
	Ընդունելի չէ:

Ընդունվել է:

Ընդունելի չէ:

Ընդունելի է:
	Ռազմավարության հիմնական նպատակը ֆինանսական կայունությունն է՝ ֆինանսական մուտքերի ավելացմամբ, իսկ ոռոգման բնագավառների առընչվող (էլ.էներգիայի ծախս, վառելիք, հիմնանորոգում և այլն) ծառայությունների գների բարձրացումը կխոչընդոտի դրան: 
Համապատասխան խմբագրումները կատարվել են:

Մեկ տարին բնարոշիչ չի կարող հանդիսանալ ՋՕԸ-ների կողմից իրականացված աշխատանքների գնահատման համար:

Հետագայում շահագրգիռ կողմերի հետ կկազմակերպվեն համապատասխան քննարկումներ:

	6.
	ՀՀ գյուղատնտեսության նախարարություն
25.04.2016թ. 

N ՍԿ/ԱԲ-2/3182-16
	1. Անհրաժեշտ է հստակեցնել Նախագծի 2-րդ կետի 1-ին և 2-րդ ենթակետերում եռամսյա ժամկետի հաշվման սկիզբը.
2. Նախագծով հավանություն տրվող N 1 հավելվածն (այսուհետ` Ռազմավարություն) անհրաժեշտ է համապատասխանեցնել «Իրավական ակտերի մասին» ՀՀ օրենքի 36-րդ հոդվածի 5-րդ, 6-րդ և 41-րդ հոդվածի 4-րդ մասերին.
3. անհրաժեշտ է խմբագրել և հստակեցնել Ռազմավարության 2.1.3.1-րդ կետի 2-րդ` ոռոգման ջրի վճարների սահմանման մոտեցումները և կողմնորոշիչ մակարդակները սահմանող պարբերությունը, որով նշված է, որ ոռոգման ջրի վճարների սահմանման մոտեցումները հիմնված են լինելու երկու հիմնարար սկզբունքների վրա, սակայն թվարկված են երեք սկզբունք, իսկ հաջորդ երկու պարբերություններով բացահայտված են դրանցից երկուսի իմաստները.
4. Ռազմավարության շրջանակներում նախատեսվում է 2016 թվականից սկսած ներդնել ոռոգման ջրի երկմակարդակ վճարների համակարգ, որը ենթադրում է, որ ոռոգման ջուր սպառողները կվճարեն երկու տեսակի վճարներ՝ ոռոգման ջրի վճար (կախված ջրի ծավալից) և հաստատուն վճար մեկ հեկտարի հաշվով:
Հաստատավճարը 13 ՋՕԸ-ներում 2016 թվականին նախատեսվում է սահմանել 10 հազ. դրամ, որը տարեց-տարի աճելով` 2021 թվականին կազմելու է 35 հազ. դրամ: Նույն ժամանակահատվածում ոռոգման ջրի վճարը (ջրի ծավալից կախված) 11,5 դրամ/խ․մ․-ից աճելու է մինչև 14 դրամ/խ.մ: Ոռոգելի երկրագործության ոլորտում նման ֆինանսական քաղաքականության իրականցումը լուրջ խոչընդոտ կհանդիսանա հանրապետությունում ռազմավարական նշանակություն և ցածր եկամտաբերություն ունեցող հացահատիկային և կերային մշակաբույսերի արտադրության համար: Միևնույն ժամանակ, հակասություն կառաջանա Ռազմավարությամբ սահմանվող մատչելիության սկզբունքի հետ, որ ոռոգման ջրի վճարների հանրագումարի սահմանային հարաբերակցությունը համախառն գյուղատնտեսական արտադրանքին չպետք է գերազանցի 5 %-ը:

Այսպես, 2021 թվականին մեկ հա հացահատիկի ոռոգման ջրի վճարը, գործող նորմերի համաձայն, կկազմի` 91000 դրամ (4000 խմ*14 դրամ/խմ+35000 դրամ) և ներկայիս վճարի համեմատ (44000 դրամ) կաճի ավելի քան 106 %-ով: Ընդունելով ոռոգելի հողերի մեկ հա-ից ստացվող հացահատիկի միջին բերքատվությունը 40 ց, համախառն արտադրանքը կկազմի շուրջ 500 հազ. դրամ (40 ց*120-130 դրամ/կգ), ինչը նշանակում է, որ ոռոգման ջրի վճարների հանրագումարի հարաբերակցությունը համախառն արտադրանքին կկազմի 18,2 % (առվույտի համար՝ ավելի քան 20 %):
Հարկ է նշել նաև, որ գյուղատնտեսությունը ճանաչելով գերակա ոլորտ`
ՀՀ կառավարությունն ու ՀՀ գյուղատնտեսության նախարարությունն իրականացնում են գյուղատնտեսության աջակցության ծրագրեր` հացահատիկային և կերային մշակաբույսերի արտադրության զարգացում, գյուղատնտեսությունում օգտագործվող հիմնական ռեսուրսների` հանքային պարարտանյութերի, դիզելային վառելիքի մատչելիության մակարդակի բարձրացում, գյուղատնտեսության ոլորտին տրամադրվող վարկերի տոկոսադրույքների սուբսիդավորում` գյուղատնտեսական նշանակության հողերի նպատակային և արդյունավետ օգտագործման մակարդակի շարունակական բարձրացման, գյուղատնտեսական համախառն արտադրանքի ծավալների ավելացման ու հանրապետությունում տնտեսական աճի ապահովման նպատակով: Ոռոգման ջրի վճարի` Ռազմավարությամբ նախատեսվող տեմպերով և չափերով աճն անխուսափելիորեն կհանգեցնի ներկայումս մշակվող հողերի լքմանն ու առանց այն էլ քիչ եկամուտ ստացող գյուղացիների սոցիալական վիճակի վատթարացմանը:
Ելնելով վերոգրյալից` գտնում ենք, որ ոռոգման ջրի սակագնի բարձրացումն անընդունելի է, փոխարենն անհրաժեշտ է բարձրացնել վճարների հավաքագրման տոկոսը, հաստատավճարը սահմանել ոչ ավելի, քան 5 հազ. դրամ.

5. Ռազմավարության հիմնական նպատակների ապահովմանը միտված ռազմավարության գործողության հիմնական ուղղություններից մեկը (Բաժին 2) պետական բյուջեի միջոցների հաշվին ֆինանսավորվող կապիտալ ծախսային ծրագրերն են՝ ուղղված ոռոգման համակարգերի և ենթակառուցվածքի պահպանմանն ու արդիականացմանը, և այդ նպատակով ՀՀ պետական բյուջեի ներքին աղբյուրներից 2016-2021 թվականներին նախատեսվում է հատկացնել
1-ական մլրդ դրամ (Բաժին 2, կետ 2.2): Եթե հաշվի առնենք, որ վերը նշվածից բացի ոռոգման համակարգերի բարելավման ծրագրեր իրականացվում են նաև այլ աղբյուրների հաշվին, ապա Ռազմավարության հիմնական տեխնիկա-ֆինանսական ցուցանիշների աղյուսակում (Բաժին 4) մտահոգության տեղիք են տալիս ոռոգման ջրի կորուստների ցուցանիշները, որոնք ինչպես ՋՕԸ-ներում, այնպես էլ, գործնականում, ոռոգում ջրառ ընկերություններում 2015-2021 թվականների ընթացքում նվազման միտում չունեն:
Այս համատեքստում նպատակահարմար ենք գտնում Ռազմավարությունում հատուկ տեղ հատկացնել ոռոգման արդյունավետ եղանակների ներդրմանը, դրա խթանման մեխանիզմներին.
6. Ռազմավարության 2.1.3.1 (Ընթացիկ դրամաշնորհների տրամադրման չափերի գնահատականը) կետում նշվում է. «Թեև դրամաշնորհների հիմքում դրվել է ոռոգման ջրի դիմաց վճարների հաշվարկային մակարդակների վերոհիշյալ սցենարը, այդուհանդերձ, ՋՕԸ-ները չեն սահմանափակվելու օրենսդրորեն իրենց վերապահված իրավունքների սահմաններում սահմանել վճարների ավելի բարձր մակարդակներ: Այս դրույթը ենթադրում է, որ ՋՕԸ-ներին իրավունք է վերապահվում սահմանել ոռոգման ջրի վճարներից ավելի բարձր գներ, ինչն անթույլատրելի է գյուղատնտեսական մթերքների արտադրության ներկայիս պայմաններում.
7. Ռազմավարության հիմնական տեխնիկա-ֆինանսական ցուցանիշների աղյուսակում (Բաժին 4) մինչև 2021 թվականը կանխատեսվում է ոռոգելի հողատարածքների աճ 6,3 հազ. հա-ով: Գյուղատնտեսության աջակցության վերը նշված ծրագրերի իրականացման շնորհիվ վերջին հինգ տարիներին շրջանառության մեջ են ներգրավվել ավելի քան 68 հազ. հա վարելահողեր, որից շուրջ 11 հազ. հա-ն` ոռոգելի: Գտնում ենք, որ նշված ծրագրերի շարունակականության, ինչպես նաև ոռոգման ճիշտ քաղաքականության իրականացման դեպքում ոռոգելի հողատարածքների աճը պետք է լինի առավել շոշափելի.
8. վերանայման կարիք ունի Հապավումների ցանկը, քանի որ որոշ հապավումներ («ԱԱՀ, «ՀՆԱ, «ՄԺԾԾ, «ՋՏՊԿ, «ՀՀ ԳՆ) Ռազմավարության տեքստում չեն հանդիպում.
9. Նախագծում և Ռազմավարությունում ներառված հաշվարկները, հիմնավորումները, միջոցառումները, նախատեսվող գումարները, իրավիճակի վերլուծությունները ներկայացված են 2015 թվականի հունվարի 1-ի դրությամբ:
Հաշվի առնելով վերը նշված նկատառումները` գտնում ենք, որ Նախագիծն արմատապես լրամշակման կարիք ունի:
	Ընդունելի չէ:
Ընդունելի չէ:

Ընդունվել է:

Ընդունելի չէ:

Ներկայացվում է մեկնաբանություն:
Ընդունելի չէ:

Ընդունելի չէ:

Ընդունվել է:
Ընդունելի չէ:


	Նշված ժամկետները կհաշվարկվեն ՀՀ կառավարության որոշման ընդունման պահից սկսած: 
ՀՀ արդարադատության նախարարության կողմից օրենսդրական նորմերի անհամապատասխանության վերաբերյալ դիտողություններ չկան:
Համապատասխան խմբագրումը կատարվել է:

Ռազմավարության հիմնական նպատակը ֆինանսական կայունությունն է, ֆինանսական մուտքերի ավելացումը, իսկ ոռոգման բնագավառների առընչվող (էլ.էներգիայի ծախս, վառելիք, հիմնանորոգում և այլն) ծառայությունների գների բարձրացումը կխոչընդոտի ֆինանսական կայունության ապահովմանը: 

Առաջարկությունը ընդունելի է, սակայն ոռոգման արդյունավետ եղանակների ներդրման համար անհրաժեշտ են լրացուցիչ ուսումնասիրություններ, ինչը նախատեսված չի եղել Խորհրդատուի Տեխնիկական առաջադրանքում:
Ռազմավարության հիմնական նպատակը ֆինանսական կայունությունն է՝ ֆինանսական մուտքերի ավելացմամբ, իսկ ոռոգման բնագավառների առընչվող (էլ.էներգիայի ծախս, վառելիք, հիմնանորոգում և այլն) ծառայությունների գների բարձրացումը կխոչընդոտի դրան: 

Ոռոգելի հողատարածքների վերաբերյալ տվյալները ձևավորվել են Խորհրդատուի և ՋՕԸ-ների համագործակցության ընթացքում:
Համապատասխան խմբագրումները կատարվել են:
Խնդրի կարգավորման համար անհրաժեշտ է կատարել լրացուցիչ հաշվարկներ և տալ համապատասխան գնահատականներ:


	7.
	ՀՀ էներգետիկայի և բնական պաշարների նախարարություն
25.04.2016թ. N01/19.1/2035-16
	Հաշվի առնելով, որ վերջին տարիներին նկատվում է ջրօգտագործող և ոռոգում-ջրառ իրականացնող ընկերությունների կողմից ժամկետանց պարտքերի աճ, և որ սպառված էլեկտրաէներգիայի դիմաց այդ ընկերությունների կողմից վճարումները կատարվում են հիմնականում ՀՀ բյուջեից ստացվող սուբսիդիաների հաշվին, մտահոգություն է առաջացնում ռազմավարությամբ նախատեսված ըստ տարիների սուբսիդիաների զգալի նվազումը (5365 մլն դրամից  մինչև 2133 մլն դրամ):

Միաժամանակ տեղեկացնում ենք, որ ռազմավարության 4-րդ կետում նշված՝ 2015թ. բազային տարում ջրօգտագործող ընկերությունների և ոռոգում-ջրառ իրականացնող ընկերությունների էլեկտրաէներգիայի փաստացի ծախսը եղել է 160,1 մլն  կՎտժ:
	Ընդունելի չէ:


	Որոշման նախագծում ոռոգման համակարգի ընկերությունների կրեդիտորական պարտքերի նվազեցումը հնարավոր չէ էլ.էներգիայի սակագների աճի պայմաններում, ինչն էլ հիմնականում պայմանավորված է սահմանափակ ջրառաջարկի և աճող (նոր հողատարածքներ, անբարենպաստ, չորային բնակլիմայական պայմաններ) ջրապահանջի պարագայում:




ՀՀ ԳՆ ջրային տնտեսության պետական կոմիտե
